
Til 
Helsepersonellkommisjonen      Oslo, 06.07.2022 
 
 

Innspill fra Norsk Tannpleierforening  
Norsk Tannpleierforening, NTpF, ønskjer gi innspel til helsepersonellkommisjonen sitt viktige 
oppdrag i å gi ei kunnskapsbasert vurdering av kompetansebehov fram til 2040 basert på 
berekraftig, saman- hengjande helseteneste. Vidare innspel frå foreininga, er på områda 
innovasjon i tenesta, rekrutteringsutfordringar og innhald i utdanningane. 
 
Helse- og omsorgstenesta står overfor utfordringar i åra som kjem, og det er nødvendig at 
tannhelsetenesta er del av dette utfordringsbildet. For å møta nye utfordringar, krevst nytenking i 
organisering av tenesta og i det arbeidet, er tilgang på rett kvalifisert tannhelsepersonell sentralt. 
 
Yrkesgruppa tannpleiar: Norsk Tannpleierforening organiserer tannpleiarar. Tannpleiarar jobbar i 
førstelinja i offentleg og privat tannhelseteneste med fokus på å fremma helsa, forebygge sjukdom 
og hindra at sjukdom utviklar seg. Tannpleiaren undersøker munnen, tar røntgen, reinsar og 
pussar tenner, gir rettleiing i ivaretaking av munnhelsa og henvisar til tannlege ved behov. 
Tannpleiar jobbar stort sett utan assistanse. I offentleg teneste er samskaping med helsepersonell 
og andre på tvers av forvaltningsnivå, vesentleg del av arbeidsdagen. I tannpleiarutdanninga blir 
befolkningsretta tiltak vektlagt og arbeid overordna nivå.  
  
No-situasjonen i den offentlege og private tannhelsetenesta 
Det er auka tal eldre, fleire eldre med eigne tenner og fleire personar med kroniske lidingar som 
har behov for tilrettelagte munnhelsetenester. Samtidig ser vi at fleire barn og unge, har god 
munnhelse og i 2021 var 31,9% av 18-åringane utan karieserfaring. Den gode utviklinga over tid, 
har også gitt ein friskare voksen befolkning. Gode munnhelseforhold hos barn og unge, ser ut til å 
danna grunnlag for framtidig god munnstatus.  Tilrettelegging og ivaretaking av den gode 
munnhelsa, og behov for å ivareta munnhelsa hos eldre og andre pasientar i risikosituasjonar, må 
leggjast vekt på i vurdering av personellbehov.   
Norge har også eit internasjonalt ansvar i forhold til vedtatt strategiplan i WHO. I mai vedtok WHO 
ein global strategi for oral helse-munnhelse, og mål som skal bli nådd innan 2030. Dei overordna 
måla er blant anna nasjonale tiltak i medlemslanda som fremmar munnhelsa, og redusera sjukdom 
og sosiale forskjellar.   
  
Korleis kan tannhelsetenesta vera rusta for å møta endra befolkning samansetting framover, 
ivaretaking av dei unge sin munnhelsestatus og WHO sin strategi på oral helse? 
Samfunnsutviklinga og berekraftsmåla krev nytenking i tannhelsetenesta når det gjeld målsetting, 
oppgåvefordeling og behov for personell. I tannhelsetenesta, må det på plass system som sikrar 
samskaping, vurdering av strukturelle og befolkningsretta tiltak og pasienten sin evne til å ta i vare 
eiga helse. Desse områda skal vera del av målet om å redusera sosiale forskjellar i helse. Til 

eksempel kan dei fleste sjukdommar i munnhola forebyggast, og fleire er blant dei ikkje-smittsame 
sjukdommane, NCD. Livsfaktorar som tobakk, høgt sukkerforbruk og dårleg munnhygiene, er også 
risikofaktorar for sjukdommar i munnen. Ved å redusera desse, kan sjukdommar som diabetes 
forebyggast, hjarte-kar sjukdommar, luftvegssjukdommar, sjukdommar i munnen og fleire.  
  
Denne kunnskapen, krev auka fokus på gode kommunikasjonsverktøy, helseforståing i folket, 
helsefremming,  forebyggande tiltak og samhandling på tvers av forvaltningsnivå og fagfelt.  Målet 
er å redusera behov for behandling, og etablera ei  tannhelseteneste som er berekraftig og skapar 
munnhelse. Endring av fokus, krev endra samansetting av personell. Norsk Tannpleierforeining 
meiner at situasjonsbildet krev meir tannpleiarfagleg kompetanse som har fagfelta 
helsefremming, førebygging, kommunikasjon og samskaping i si grunnutdanning.  
 
For å tydeleggjera behovet  for endra utdanningskapasitet, for å auka tilgang av 
tannpleiarkompetanse, viser NTpF til SSB-tal, og eksempel: 
I 2020 vart det utdanna ca. 80 tannpleiarar. Til samanlikning, var det totalt ca. 260 nyutdanna 
tannlegar, utdanna i Norge og utlandet. I 2019 viste prosjektoppgåve i helseleiing at tannklinikken 
oppnådde 30 prosent reduserte kostnader og betre tilbod til pasientar med krevjande behov, ved 
å redusera tal tannlegar frå 5 til 2, og auka tal tannpleiarar frå 2 til 4. (BI 2019 Svetlana Kobets & 
Fredrik Åman).  
 
Norut Rapport nr SF 12/2007 viste at tannlegen brukte halvparten av arbeidstida på 
behandlingsoppgåver berre tannlegen er utdanna til å utføra. Rapporten foreslår ein meir målretta 
LEON-politikk i tenesta, og sikra at arbeidsoppgåvene blir utført av personell med høveleg 
kompetanse. Undersøking utført av Tannlegeforeininga i 2016, viser at 39% av tannlegane ønskjer 
fleire pasientar. Desse eksempla, syner kontrast mellom utdanningskapasitet, behov i samfunnet 
og tiltak som reduserer kostnader.  For å sikra ein samfunnstenlege ressursbruk, er det viktig at dei 
ulike arbeidsoppgåvene blir utført av personar med  rett og nødvendig kompetanse.   
  
Sentrale punkt i utfordringsbilete: 

• Det må sikrast innovasjon i tannhelsetenesta blant anna for etablering av ei berekraftig 
teneste med satsing på fremming av helsa og førebygging av sjukdom.   

• I Helsedirektoratet sin rapport frå 2018, «Helse-Norge 2040 - Hvordan vil framtiden bli?» 
blir det vist til 4 ulike scenarier om fleire moglege framtider, og behov for personell. 
Rapporten visar at ved “Livsstil på eget ansvar” og ved “Effektivitetssamfunnet”, vil 
behovet for tannpleiarar auka vesentleg. 

• Tal på tannpleiarar er låg i Norge samanlikna med andre nordiske land, og utgjer kun ca. 
tusen årsverk. I privat sektor som utgjer ca. 70% av den totale tannhelsetenesta, er 
forholdstalet 1 tannpleier til 6 tannlegar. Tannlegen er kjent og innarbeida yrkesgruppe for 
pasienten. Tannpleiarforeininga sitt mål er at yrkesgruppa skal etablera fleire eigne 
klinikkar og plassera seg i 1. linjetenesta overfor vaksne pasientar også.   

• Anmodningsvedtak frå 2017 om tannpleier i kommunen vil auke etterspørselen av 
tannpleiarar dersom det blir ein realitet. 

• Det må sikrast ein betre arbeidsfordeling mellom tannpleier og tannlege ved rett person på 
rett plass. Det gir nye moglegheiter til at personell får bruka og utvikla eigen kompetanse 
og vil gi betre tilgang på kompetent personell i tenesta. 

• Tannhelsetenesta må betre ta i vare yrkesgruppa tannpleiarane, ved å skape gode og 
utviklande arbeidsplassar. Det vil redusera fråfall tenesta og motivera til auka søknad til 
utdanninga. Det må blant anna sikrast karriere stige også for tannpleiarar der innføring av 
tittel spesialtannpleiar etter vidareutdanning er eit av fleire tiltak.  

• Tannpleiarar må bli tilsett i leiinga i tannhelsetenesta for å sikra vektlegging av det 
helsefremmande og forebyggande arbeidet i ei berekraftig teneste. 

• Tannpleierutdanningane må raskt sikrast at dei har kapasitet til auka utdanning av 
tannpleiarar for å møte folket og tenesta sine behov for kompetansen. 

• Tannpleierfagleg kompetanse hos tilsett ved utdanningane må sikrast slik at dei er gode 
rollemodellar for studentane. 

• Påverka søknad av fleire mannlege studentar til studiet. 
• Tannpleierforeininga  beklagar at det pr i dag er avgrensa kunnskap når det gjeld 

munnhelseregister i den vaksne befolkninga. Det er heller ingen opp kopling av 
tannhelsedata mot andre helseregister.   

 
Norsk Tannpleierforeining ønskjer kommisjonen lukka til med viktig arbeid, og NTpF er til 
disposisjon dersom behov for vidare informasjon. 
 
Venleg helsing  
Norsk Tannpleierforening  
Hilde Aga, leiar     Gry Jakhelln, fagansvarlig 

